
Mitologične narodne pripovedke. 
i. 

O Petru Breboriču in veliki mladi nedelji. 
(Iz Varaždinske okolice). 

Od n e d e l j e Vuk Štefan. Karadjič v svojem „rječnikua 

tole pripoveduje: 
„Svaka se nedjelja zove sveta nedjelja, a pošto se 

mjesec mijeni, prva se nedjelja zove mlada nedje l ja , 
u koju žene mnogo koješta vračaju i idu na različne izvore 
te se kupaju; nedjelja pak prva po llijnu dne zove se 
(u Boci) car ica nedje l ja nad dvanaest nedjelja. U na­
rodu se našemu misli, da je nedjelja nekaka s v e t a žena , 
kao sto se i govori: sveta Petka i nedjeljina majka, a i na 
ikonama se nalaze gde gdješto ove obadvije.u 

Veli se tedaj mlada n e d e l j a vsaka prva nedelja po 
mlaji, in da si narod nedeljo misli ž e n s k o , priča tale 
pripovedka: 

Bila je negda jedna cura, jako lepa. K nji su vnogi 
hodili zato, da je bila krčma tam i gledali sa, jeli se bude 

nji koj dopal. Ali ona ni štela za ljubav znati; zato su se 
spominjali, kaj čedu ž njum načiniti. Jeden je rekel: očemo 
breborovo seme po hiži restepsti, morti ba koje zrno 
okušala, drugač ne bude. Ouda nji posipljeju zrnja brebo-
rovoga. Gda je v jutro hižu zmetala, vidi puno zrnja i 
misleči, kakvo je to zrnje, okuša jedno, pa ne je se do-
palo, zabaci ga. Ali ipak je namera ispunjena. Zanosila je 
dete, i gda je k porodu bilo, misli: kak je to, ne poznam 
rauškoga spola, a vendar jedno telo dve duše? kak budem 
povedala, čije bi bilo? Od posle kak sem zrno breborovo 
okušala, spoznala sem nekaj neopčnijeg; naj bude, dala 
mu bum ime Pe ter Brebor ic . Gda je k porodu bila, 
porodi sina, i baba odnesla ga je na krst Plebanuš 
( = fajmošter) ni drugo pital, neg naj predi čije je, onda 
je vre znal, kak je došlo, pa ne je pital veliko za oca, 
samo kak mu bude ime. Baba odgovori: mati misli i veli, 
da ne je od drugod zanosilo neg je okušala zrno od 
brebora i onda je spoznala, da je zanosila, pa onda naj 
bude P e t e r Breboric . Plebanuš ga je okrstil. Nu gda 
je malo vekši zrasel, hodil je na lov, tak, da je dugo 
vremena živel on i mati od lova. Gda je jen put po šumi 
veliki hodil, nameri se na jednu kuču. Ova kuča imela je 
znutra osem sob i kuhnju. On misleči, da je oštarija, štel 
je vina piti; ali gda je nuter došel, najde 'se pusto. Ide 
v jednu sobu, ide v dragu, ide v tretju i tak na dalje, dok 
je 'se pregledal, 'seh osem sob i kuhnju. V osmi sobi najde 
vraga s tremi obruči nabitoga. Taki vrag njega prosi, dade 
piti vodu, da bi ga oslobodil od dveh obručev, i bi mogel 
gospodariti nad ovum kučum i ovum šumum, pa nemrem, 
Ma sem nabit. Lovec mu veli: ja ti nemrem, moram brzo 
iti. I odišel je k svoji majki i veli nji: ti, moja mati, znaš 
kaj? ja sem našel jedno mesto za nas prikladno, odi, idemo 
tam, ne burno kvartira plačali a ja budem ležeše mogel za 
hranu našu skrbeti, kajti je vnogo zverine, nigdo vu oni 
šumi ne lovi, nigdo je ne preganja neg jedini ja; ja ne 
znam, kaj da je tuliko zverine nutri; mislim, da zato, ar 
jeden, koj je gazda, nemre nje preganjati. Kajti on je ne 
štel povedati, da je ono mesto, gde vrag lada; zato su i 
drugi lovci znali, pa nisu šteli tam iti lovit, kajti su znali, 
da je ono vraže mesto, gde on gospoduje. Materi se je 
dopalo i odišli su tam i lepo so živeli, kajti drva su imeli, 
kvartir su imeli prež plače i on je pak zverine nosil. Neg 
jedino, kaj bi im treba bilo, boga nisu molili, zato je i go-
spodin bog puščal je skušavati od vraga i ona se je podala 
v to. Najmre gda je jen put v lov odišel, mati njegova 
misli, da kaj je to: on je meni rekel vu 'se niže slobodno 
iti, samo vu osmu tam naj nejdem, a ključa mi je dal. I 
ona ide vnuter i vidi vraga, da je z obruči nabit. Vrag 
nju taki prosi, da mu dade vodu onu, kaj je na obloku 
na listi. Nji se je taki smilil i poda mu vodu, i kak je 
gutnul, mam je j e d e n obruč opal. Zamoli ju drugoč, da 
mu da da gutne. I onda mu je drugi obruč opal. I tret­
jič ju moli, da mu da vode, da si još samo malo gutne. I 
opade mu tre t j i obruč i bil je čisto sloboden i počel ju 
je ljubiti i ona pak njega. Nato je došel sin dimo pa ju 
je mam špotal i jako je srdit bil. Vrag je posle taki za 
njum hodil i rekel nji: ti načini se, da si bolestna i mi 
očemo ga poslati, gde bu glavu zgubil, i mi burno lepo ži­
veli, itak je ovo 'se moje. Reci mu, da si jako bolestna, 
da ti ide ovom od hiže na desno i dojde tam, gde se dva 
kameni skup tučeju kaj od njih voda teče. A ono su ne 
bili dva kameni, neg dva vraga. I on siromak posluhne i 
ide tam po tu vodu. Ide, ide i dojde do jedne kuče. Oče 
mira iti a čuje ženskin glas da njega zove. On je posluhnul 
i ide nuter, a ova ženska je bila v e l i k a mlada ne­
delja. Popita ga: kam si ti, moj človek, nameril svoj 
put? On ji odgovori: mati mi je bolestna i rekla da bi 
išel tam po vodu; ako bi onu vodu okušala, da bi bila 
zdrava, i nameril sem se tam iti. A moj človek, ti si na 
zločest put se odpravil, ti ne buš dobil vodu prež tvoje 

glave, ti buš smrt podnesel tam. Nu gda si nameril tam 
iti, idi, ja ti bum dala svojega konja i vuru. Ono su ti 
vragi ne kameni. Ti gda dojdeš tam, pazi gda budu za­
spali, vu pol noči dve minute zaspiju, ti pazi i čekaj. Gda 
budu legli, onda dukni i zemi vodu i fletno na konja, gda 
se prespiju, da budeš mogel sim k meni vujti, onda ti ne 
budu več nikaj mogli; pa pusti konja, on bude vre znal 
kam bude išel, ti se samo drži i čuvaj vodu. Tak je i na­
čini!. Imel je vuru. Gda je bila dvanajst vur, onda je pri-
stupil i fletno zel vodu, i na konja pa bežji. Za dve minute 
su se vragi stali i bežji za njim. Skorom su ga dostigli, 
neg je vre vujšel s konjem k veliki nedelji i ondi su mu 
ne nikaj mogli. Ona mu veli: je si li komaj vujšel? On 
veli: je sem, samo da me ni vlovil jeden. Vezda mu ona 
reče: ti si truden, lezi se malo, onda budeš išel dimo i 
nesel ji vodu. On je bil truden i posluhnul ju je i sede na 
postelju i posle je zaspal. Ona znajuči, da ne treba materi 
one vode, žela ju je i nalejala zdenčnu vodu. Posle gda se 
je prebudil, zeme vodu i nese materi. Ali i vezda je našel 
črnoga poleg postelje. Gda je mati samo na izlik kušala i 
posle opet rekla, da ji ne je bolje, rekla je, da naj ide 
pak po ono prase, kaj jedna prašiča ga ima. I ovo ju je 
vrag predi navčil, veli, tam ti bu poginul. On je onda 
predi išel k veliki nedelji; ona mu je pak dala svojega 
konja i vuru i rekla mu je, naj opet pazi na dvanajsta 
vuru, da i prašiča s prasetom spava dve minute. Tak je i 
načinil kak mu je rekla. Gda je bilo dvanajst vur, ide pa 
zeme prase, a prase zacvili i prašiča dukne gor. Ali on ne 
je išel s konja, neg je s konja posegel i zgrabil za dlaka, 
dok ga je zdigel i na konja lepše poprijel. Konj je vre za 
to bejžal, ar je prase zacvililo. A prašiča bejžala za njimi 
i ovi su bejžali i skorom je prašiča vlovila konja, neg je 
vre bejžal na meju velike nedelje. Vezda je opet prespal i 
nedelja mu je premenila prase i svoje podela. Gda se je 
prebudil, nese dimo i da materi. Mati ga si spekla i jela, 
kajti je poznala, da ne je vraže. 1 vezda ne je ji bilo bolje. 
Pak ji on reče da ga pošlje gde se dvanajst dečki igrajo 
z jednum jabukum. Ako mi onu doneseš, onda bum sigurno 
zdrava. On se je najel i pak išel tam, a predi k sveti ne­
delji. Sveta nedelja mu veli: to budeš ti teško dobil, ond 
ne je jeden ili dva, neg jih e dvanajst vragov. Da mu opet 
kobilu i vuru i veli: gda budeš došel blizu, nejdi predi po 
nju neg bude dvanajst vura, ar i oni spiju dve minute, i 
ovo ti je česalo, brus i kefa; gda budu se zbudili onda budu 
za tobom bejžali i gda te budu šteli dostiči, hiti kefu, posle 
gda te budu pak šteli dostiči, hiti česalo i posle tretjič hiti 
brus i pazi samo, da vujdeš, kajti drugač nisi nikak moguč 
vujti njim. Vezda gda su zaspali dvanajstu vuru v noči, 
zeme jabuku i bejži. Ovi su se za čas zbudili pa za njim, 
ali on se je obzirai i videl je, da ga očeju vloviti. Hiti 
kefu i postane za njim šuma velika, da su ne mogli se 
skorom prevleči čez nju. On je vre dalko odišel i oni opet 
za njim bejži bejži. Pak su ga skorom imeli, ali on se je 
ogledal i videl je, da ga očeju vre vloviti. Pak hiti česalo 
i za njim postanedu veliki bregi pak jarki, tak, da su se 
opet komaj oslobodili ovi črni, a on je bil vre dalko. Oni 
pak za njim bejži bejži i opet su ga skorom vlovili. On se 
ogleda i hiti brus i za njim postane velika voda, a v vodi 
britve i obrezali su se. Ipak ih je šest bejžalo prek, a 
ovih šest, koji su išli prek, nisu nikaj marali, samo da ga 
vloviju, i vre su se vesili konju za rep i konj je skorom 
opal, ali je itak vre na meju donesel, i morali su odstu-
piti. Vezda on prestrašen dojde k veliki nedelji; ona mu 
pak da stana i jabuku mu premeni 'da je spal, i raduvala 
se je, da je vujšel onim črnim. Gda se prebudi, išel je k 
materi, i nedelja mu je dala konja, da je jahal, kajti se je 
jako prestrašil pa nij mogel iti. A gda je jahal dimo, videli 
su ga da još jase. Mam črni vrag reče: znaš kaj? gda 
ti dojde dimo, leži vu postelji i zemi jabuku, a ja ti na-
mažem jeden poplun z jednum maščum, pa mu reci, da 



naj te pokrije; on se onda prime na poplun a ja ga pre­
tečem i scepamo ga, da ne bu vujšel 'da je tam vujšel. 
Gda on dojde dimo, priveze konja vani, ide v hižu, vidi 
pak črnoga kre matere i prične ju špotati, pa ji da jabuku. 
Vezda mu ona veli: znaš ti kaj? pokrij me da se ne res-
hladim. On ju oče pokriti, prime za poplun i ni mogel z 
rukum nikam; štel je onda z nogum brcnuti, i noga se mu 
je prijela. Onda zeme sablju i preseče ga vrag, i onda opet 
vrag mati na drobne komade. I zvežeju ga vu vreče i pri­
veze ga vrag na rep konju velike nedelje i potira ga, da 
feejži ž njim da ga restepe. A konj ga je lepo nosil do 
nedelje. Ona je lepo zložila falačec za falačecom i poškro­
pila je onum vodum i falačeci su se sklopili; onda onim 
prasetom se je teknula i postalo je čisto dobro, samo da 
ne je živo bilo. Vezda se ga tekne z jabukum i postal je 
živ pa reče: ei, kak sem lepo spal. A nedelja mu veli: 
nisi spal ni, neg te je zesekel vrag na falate, kaj ne 
znaš? On je mislil, da je ovo senjal. Resrdil se je i jahal 
je dimo z golum sabljum. Domaj su se ga prestrašili, da 
kak je on došel nazaj. I gda je došel, našel je vraga i 
mater na postelji skup ležati. Mam preseče obedva i zeseče 
je na drobne komade i privezal kobili na rep. I restepel je 
konj 'se bejžečki falaček od falačeka. To je videla vrana 
i kavran i vrana j e z o b a l a n e g d a vraga i n e g d a 
ž e n u , a kavran je zoba l samo v r a g a , i zato je 
vrana bela i č rna , a kavran samo črn za to 'da 
j e samo v r a g a zobal. 1 kaj mi ne veruje, naj ide glet 
pa se osvedoči, da je istina, da je vrana črnobela a kavran 
čisto črn. 

